
General

 

Konsortium MRI3 Fokus Sektor Utama Negara Dalam Automotif, Logistik Dan Rel 

   8 November 2025  

  

Putrajaya, 6 November 2025 - Universiti Malaysia Pahang Al-Sultan Abdullah (UMPSA) dilantik peneraju sektor automotif
dalam pelaksanaan program Ministry of Higher Education Research and Industry-Infused Incubator (MRI3) atau Inkubator
Penyelidikan dan Serap Industri (MRI3) oleh Kementerian Pendidikan Tinggi (KPT) yang memberi tumpuan terhadap sektor
utama negara melibatkan sektor automotif, logistik dan rel. 

Penyelidikan dan Inovasi

Ekosistem Sistem Autonomi (Autonomous System) UMPSA kini di pentas antarabangsa 

   24 November 2025  

  

DUBAI, 19 November 2025 - Universiti Malaysia Pahang Al-Sultan Abdullah (UMPSA) mencipta sejarah dengan pelancaran
Ekosistem Sistem Autonomi (Autonomous System) bertempat di Pavilion UMPSA-PACDB bersempena dengan Dubai Airshow
2025.

Pelancaran ini membuka ruang lebih luas bagi kerjasama antarabangsa dalam bidang mobiliti pintar dan sistem autonomi.

Akademik dan Antarabangsa

Academic

 

UMPSA dan Hebei University memperluas kolaborasi bakal tawar program ijazah dual 

   19 November 2025  

  

BEIJING, 17 November 2025- Universiti Malaysia Pahang Al-Sultan Abdullah (UMPSA) terus memperluas kerjasama
antarabangsa dengan memperkukuh jalinan akademiknya menerusi pelaksanaan program ijazah dualnya dalam bidang Sains
Data dan Teknologi Data Raya dengan Hebei University (HBU), China pada masa hadapan. 

Menurut Naib Canselor UMPSA, Profesor Dr. Yatimah Alias, perbincangan telah dilaksanakan bagi penawaran program ijazah
dual yang dijangka bermula dengan kumpulan pertama pelajar pada semester 2, Sesi Akademik 2025/2026. 

Akademik dan Antarabangsa

UMPSA memperkukuh hubungan dengan BJTU bakal tawar program Sarjana dan Doktor Falsafah Dual 

   13 November 2025  

  

BEIJING, 12 November 2025- Universiti Malaysia Pahang Al-Sultan Abdullah (UMPSA) sedang mempertimbang untuk
melaksanakan Program Sarjana dan Doktor Falsafah Dual lanjutan cadangan Presiden Beijing Jiaotong University (BJTU), Yu
Zujun hasil kejayaan program Ijazah Dual UMPSA-BJTU yang telah berjaya melahirkan seramai 45 graduan perintis bagi
program ini. 

MyGift

General

 

UMPSA terima sumbangan RM600,000 daripada Tabung Haji untuk manfaat pelajar berkeperluan 

   4 November 2025  

  

PEKAN 3 November 2025 - Delegasi Lembaga Tabung Haji (TH) yang diketuai Pengarah Wilayah Timur, Tuan Haji
Khairoodin Ahmad telah berkunjung bertemu dengan Naib Canselor UMPSA, Profesor Dr. Yatimah Alias hari ini.

Turut sama hadir Pengarah TH Negeri Pahang, Tuan Haji Rosdi Dollah, Ketua Cawangan Bergerak TH Pahang, Hajah
Norazila Mohamad dan Ketua Pentadbiran/Haji Negeri Pahang, Mohamad Luqman Sahap.

Jalinan Kerjasama

UMPSA jalin kerjasama strategik dengan 6 rakan industri berkaitan pembangunan mineral, perlombongan dan
teknologi lestari 

   5 November 2025  

  

PUTRAJAYA, 4 November 2025 - Universiti Malaysia Pahang Al-Sultan Abdullah (UMPSA) jalin kerjasama dengan enam
industri yang memfokuskan dalam bidang Penyelidikan dan Pembangunan (R&D) dan geran industri berkaitan pembangunan
mineral, perlombongan dan teknologi baharu yang lestari.

Program berlangsung bersempena dengan Festival Idea Putrajaya 2025 (FOI) yang diadakan di Putrajaya International
Convention Centre (PICC), hari ini.

Penyelidikan dan Inovasi

Research

 

Jurnal JGI UMPSA raih pengiktirafan Anugerah Cr?me 

   12 November 2025  

  

PUTRAJAYA, 7 November 2025 – Universiti Malaysia Pahang Al-Sultan Abdullah (UMPSA) terus mengukir nama dalam dunia
penerbitan akademik apabila jurnal terbitannya, Journal of Governance and Integrity (JGI), diumumkan sebagai antara
penerima Anugerah Jurnal CR?ME bagi kategori Jurnal Indeks MyCite (Seni, Kemanusiaan dan Sains Sosial) bersempena
dengan Majlis Malaysia Scopus Research Star Award (MRSA) 2025.

Jalinan Kerjasama

UMPSA tubuh Venture Studio bersama rakan strategik industri perluaskan kolaborasi  

   24 November 2025  

  

DUBAI, 19 November 2025 - Universiti Malaysia Pahang Al-Sultan Abdullah (UMPSA) meneroka peluang kolaborasi strategik
dengan memeterai memorandum persefahaman (MoU) dengan dua industri berkaitan aeroangkasa dan rangkaian teknologi
Kecerdasan Buatan (AI) dan Mobiliti sempena Dubai Airshow 2025 yang diadakan bermula 17 hingga 21 November 2025 di
Dubai World Central (DWC).

Akademik dan Antarabangsa

UMPSA raikan 15 tahun jalinan kerjasama dengan HKA perkasa pengantarabangsaan 

   12 November 2025  

  

KUANTAN, 7 November 2025 – Universiti Malaysia Pahang Al-Sultan Abdullah (UMPSA) meraikan kejayaan 15 tahun
kerjasama strategik bersama Karlsruhe University of Applied Sciences (HKA), Jerman dalam satu majlis penuh bermakna,
UMPSA Nexus Night 2025 yang berlangsung di The Zenith Hotel, Kuantan.
 

Penyelidikan dan Inovasi

UMPSA terima dana pembiayaan MOSTI berjumlah RM6,965,500 bagi projek EYE-TREE 

   26 November 2025  

  

CYBERJAYA, 24 November 2025 - Universiti Malaysia Pahang Al-Sultan Abdullah (UMPSA) terima dana pembiayaan
daripada Kementerian Sains, Teknologi dan Inovasi (MOSTI) menerusi projek EYE-TREE dengan jumlah peruntukan
sebanyak RM6,965,500 di bawah Dana Penyelidikan Strategik bagi projek ‘Development of Integrated Technologies for
Efficient Recovery of Rare Earth Elements from Ionic Adsorption Clay (IAC) (EYE-TREE)’. 

Info Sekitar Kampus

UMPSA memperkukuh budaya integriti melalui Majlis Ikrar Bebas Rasuah bersama SPRM 

   1 December 2025  

  

PEKAN, 26 November 2025 – Universiti Malaysia Pahang Al-Sultan Abdullah (UMPSA) terus memperkukuh komitmen dalam
memartabatkan integriti melalui penganjuran Majlis Ikrar Bebas Rasuah (IBR) bersama Suruhanjaya Pencegahan Rasuah
Malaysia (SPRM) Negeri Pahang, bersempena dengan Sambutan Hari Integriti Peringkat UMPSA 2025 yang berlangsung di
Dewan Bankuet, Canseleri Tun Abdul Razak. 

Ranking

UMPSA unggul di kedudukan ke-153 terbaik Asia dalam QS World University Rankings: Asia 2026 

   5 November 2025  

  

PEKAN, 4 November 2025 – Universiti Malaysia Pahang Al-Sultan Abdullah (UMPSA) terus membuktikan keunggulannya di
persada pendidikan tinggi apabila tersenarai dalam kelompok 200 universiti terbaik Asia, menduduki kedudukan ke-153 terbaik
di Asia dan ke-41 di Asia Tenggara menerusi penarafan Quacquarelli Symonds (QS) World University Rankings: Asia 2026
yang diumumkan hari ini. 

Ranking

UMPSA di tangga ke-538 terbaik dunia dalam Penarafan QSWUR Sustainability 2026 iktiraf Agenda
Kelestarian Global 

   20 November 2025  

  

PEKAN, 19 November 2025 - Universiti Malaysia Pahang Al-Sultan Abdullah (UMPSA) berada di kedudukan ke-538 terbaik
dunia berbanding di tangga ke-699 tahun lalu berdasarkan kepada pengumuman yang dikeluarkan oleh pihak QS World
University Rankings: Sustainability 2026 pada 18 November 2025.

Info Sekitar Kampus

PROTON Business Case Study Challenge – East Coast Region di UMPSA perkasa analitis, inovasi dan
kolaborasi industri mahasiswa Pantai Timur 

   2 December 2025  

  

KUANTAN, 30 November 2025 - Seramai 80 orang peserta dari institusi pengajian tinggi (IPT) Pantai Timur telah menyertai
program PROTON Business Case Study Challenge – East Coast Region dengan kerjasama Pusat Hubungan Industri,
Jaringan Industri & Masyarakat (ICON), Universiti Malaysia Pahang Al-Sultan Abdullah (UMPSA) di UMPSA Kampus
Gambang. 

Info Sekitar Kampus

Prof. Emeritus Dato’ Seri Ir. Dr. Zaini Ujang kongsi amalan kelestarian dan dunia akademik global 

   28 November 2025  

  

GAMBANG, 27 November 2025 - Tokoh Akademik dan penerima Tokoh Kejuruteraan Negara 2025, Profesor Emeritus Dato’
Seri Ir. Dr. Zaini Ujang bertemu warga Universiti Malaysia Pahang Al-Sultan Abdullah (UMPSA) hari ini dalam Majlis
Perkongsian 100 Days World Lecture Tour bersempena dengan Bengkel Pemerkasaan Sistem Penasihatan Akademik
UMPSA. 

Info Sekitar Kampus

Campus Life

 

UMPSA komited memperkasa sekolah angkat MADANI melalui pelaksanaan SCITECH4U STEM Camp
MOSTI 2025 

   1 December 2025  

  

KUANTAN, 19 November 2025- Seramai 183 pelajar sekolah rendah telah menyertai Program SCITECH4U STEM CAMP
MOSTI 2025 yang dianjurkan oleh Pertubuhan Pemupukan dan Pemerkasaan Rakyat (PEMEKAR) dengan kerjasama
Universiti Malaysia Pahang Al-Sultan Abdullah (UMPSA) yang diadakan di Sekolah Kebangsaan Cherok Paloh, Kuantan. 

Akademik dan Antarabangsa

Mobiliti Akademik (Tidak Berkredit) ke TJU, China: Kejuruteraan Kimia ke Arah Kelestarian Masa Hadapan

SDG/ESG

 120 sukarelawan UMPSA, TMB, SWCorp dan Alam, Flora kutip 190.2kg sisa sepanjang kurang 500m di
Pantai Tanjung Gosong 

   28 November 2025  

  

PEKAN, 14 November 2025 - Seramai 120 sukarelawan dari Universiti Malaysia Pahang Al-Sultan Abdullah (UMPSA) dengan
kerjasama Tanah Makmur Berhad, SWCorp dan Alam Flora telah menjayakan program Plogging@Pantai Tanjung Gosong.

Pengarah Pusat Pembangunan Lestari (SDC) UMPSA, Dr. Suhaidah Hussain berkata, program ini merupakan siri ketiga yang
diadakan bersempena dengan Hari Antartika 2025.

SDG/ESG

70 sukarelawan UMPSA tanam 1,000 pokok bakau dan lepaskan 700 ekor anak penyu bersempena dengan
Sempena Hari Antartika 2025 

   1 December 2025  

  

CHERATING, 15 November 2025 - Seramai 70 sukarelawan yang terdiri daripada staf dan pelajar dari kelab Econexus telah
menanam 1,000 pokok bakau dalam program Mangrove Planting Tree bersempena dengan Hari Antartika 2025 bertempat di
Pantai Chendor, Cherating hari ini.

Program itu telah dirasmikan oleh Penolong Naib Canselor (Pembangunan), Profesor Dr. Mahadzir Ishak@Muhammad.

SDG/ESG

70 pelajar SK Bunut Rendang teruja belajar penghasilan sabun dari minyak terpakai 

   8 November 2025  

  

KUANTAN, 6 November 2025 - Seramai 70 murid Sekolah Kebangsaan Bunut Rendang (SKBR) teruja kerana menyertai
program Eco-Campus-Greenovation 2025 bersempena dengan minggu Ekspo Konvokesyen UMPSA Ke-20 bertempat di
UMPSA Kampus Gambang dengan menghasilkan sabun daripada minyak terpakai.

 
Program itu adalah anjuran Pusat Pembangunan Kelestarian dengan kerjasama Jabatan Hal Ehwal Pelajar dan Alumni serta
Kelab Eco Nexus UMPSA.

Info Sekitar Kampus

Lebih 600 pelajar meriahkan Karnival Kimia Malaysia (K2M) Pahang 2025 di UMPSA 

   8 November 2025  

  

GAMBANG, 5 November 2025 – Buat julung kalinya, Karnival Kimia Malaysia (K2M) Pahang 2025 yang merupakan program
kerjasama antara Institut Kimia Malaysia (IKM) Cawangan Pahang, Fakulti Sains dan Teknologi Industri (FSTI) Universiti
Malaysia Pahang Al-Sultan Abdullah (UMPSA) dan Jabatan Kimia Malaysia (JKM) Pahang berjaya dianjurkan bertempat di
Dewan Astaka UMPSA Kampus Gambang.

Majlis Perasmian K2M 2025 telah dirasmikan oleh Presiden Institut Kimia Malaysia, Datuk ChM Dr. Soon Ting Kueh. 

Akademik dan Antarabangsa

20 pelajar B40 UMPSA terima komputer riba sumbangan Yayasan Taqwa MAWIP 

   19 November 2025  

  

BANGI, 13 November 2025, Universiti Malaysia Pahang Al-Sultan Abdullah (UMPSA) terus komited memastikan kebajikan
pelajarnya terjamin apabila seramai 20 orang pelajar daripada kumpulan B40 telah terpilih menerima bantuan komputer riba
melalui inisiatif Majlis Dekan-dekan Pengajian Islam, dengan pembiayaan penuh daripada Yayasan Taqwa Majlis Agama
Islam Wilayah Persekutuan (MAWIP).

SDG/ESG

UMPSA dan SK RTP Bukit Goh anjur Eco Explorers Carnival 

   2 December 2025  

  

KUANTAN, 25 November 2025 – Seramai 1019 murid Sekolah Kebangsaan RTP Bukit Goh telah menyertai Eco Exploreres
Carnival 2025 bersama Universiti Malaysia Pahang Al-Sultan Abdullah bagi memperkukuh minat dan pemahaman murid
terhadap Sains, Teknologi, Kejuruteraan dan Matematik (STEM) serta mengaplikasikan elemen kelestarian melalui
pendekatan pembelajaran berasaskan pengalaman.

Program itu telah dirasmikan oleh Pengarah, Pusat Pembangunan Kelestarian (SDC) UMPSA, Dr. Suhaidah Hussain. 

Info Sekitar Kampus

Memahami fenomena kesan angin Ribut Tropika Senyar, risiko sebenar, kekuatan angin dan keperluan
kesiapsiagaan 

   28 November 2025  

  

PEKAN, 28 November 2025 - Ribut Tropika Senyar yang dikesan di perairan Selat Melaka telah memasuki perairan Malaysia
sejak 3.30 petang Khamis (27 November) dan dijangka akan berterusan sehingga pagi Sabtu (29 November) ini. 

Demikian menurut Ketua Pengarah Jabatan Meteorologi Malaysia (MetMalaysia), Mohd Hisham Mohd Anip dalam sidang
media yang diadakan bagi masyarakat bersiap siaga dengan faktor hujan lebat luar biasa berterusan susulan kesan Ribut
Tropika Senyar yang dijangka melanda negara. 

Info Sekitar Kampus

UMPSA memperkukuh jejak global melalui Program Mobiliti Staf di National University of Singapore (NUS) 

   26 November 2025  

  

SINGAPURA, 3 Oktober 2025 - Universiti Malaysia Pahang Al-Sultan Abdullah (UMPSA) melangkah setapak lagi ke pentas
antarabangsa melalui penyertaan Pensyarah Kanan dari Pusat Bahasa Moden (PBM), Dr. Umi Kalsom Masrom yang
mengikuti program mobiliti staf selama lima hari bermula 29 September hingga 3 Oktober 2025 di National University of
Singapore (NUS).

Info Sekitar Kampus

Telaah: Minhaj Al-‘Abidin cetus gelombang baharu budaya ilmu 

   28 November 2025  

  

PEKAN, 26 November 2025 – Program Telaah: Minhaj Al-’Abidin anjuran Perpustakaan Universiti Malaysia Pahang Al-Sultan
Abdullah (UMPSA) berlangsung dengan jayanya di Auditorium Perpustakaan UMPSA, Pekan baru-baru ini. 

Program itu berjaya menarik lebih 150 peserta yang terdiri daripada warga kampus, komuniti sekitar dan jabatan kerajaan
negeri.

Akademik dan Antarabangsa

FTKEE–Industry Forum & Networking Day tingkatkan jalinan industri teroka peluang kerjasama 

   26 November 2025  

  

PEKAN, 25 November 2025 - Penganjuran FTKEE–Industry Forum & Networking Day berjaya menarik minat 19 wakil industri
hadir bagi meneroka peluang kerjasama dan berkongsi kepakaran dengan penyelidik daripada Fakulti Teknologi Kejuruteraan
Elektrik dan Elektronik (FTKEE), Universiti Malaysia Pahang Al-Sultan Abdullah (UMPSA). 

Hadir merasmikan program Timbalan Naib Canselor (Penyelidikan dan Inovasi), UMPSA, Profesor Ts. Dr. Aida Mustapha. 

Penyelidikan dan Inovasi

Penyelidik UMPSA berjaya hasilkan ‘Paperbot’ pertama di Malaysia menerusi kelembapan udara bagi
menggerakkan robot masa hadapan 

   26 November 2025  

  

PEKAN, 25 November 2025 - Penyelidik Universiti Malaysia Pahang Al-Sultan Abdullah (UMPSA) berjaya hasilkan
‘Paperbot’ pertama di Malaysia menerusi kelembapan udara yang kini berpotensi menjadi sumber tenaga baharu bagi
menggerakkan robot masa hadapan.

Melalui gabungan strategik teknik pemetaan grafit dan lipatan origami pada badan peranti, pasukan penyelidik UMPSA
berjaya membangunkan filem aktuator pintar berasaskan kertas digelar ‘Paperbot’ yang mampu berguling sendiri apabila
terdedah kepada kelembapan berterusan.

Info Sekitar Kampus

UMPSA memperkukuh kompetensi staf melalui Program Sangkutan di Ranhill SAJ Mersing 

   25 November 2025  

  

MERSING, 12 November 2025 - Dalam usaha memperkukuh kompetensi dan keupayaan staf universiti, Universiti Malaysia
Pahang Al-Sultan Abdullah (UMPSA) telah melaksanakan pelbagai inisiatif pembangunan sumber manusia yang berimpak
tinggi antaranya adalah melalui Program Sangkutan Staf bagi peningkatan kompetensi yang membuka peluang kepada
pegawai dan profesional untuk mendapat pendedahan secara langsung di industri sebenar. 

Penyelidikan dan Inovasi

Pelajar UMPSA berhasrat jadikan universiti perintis sistem navigasi dalaman mesra pengguna dan inklusif 

   3 December 2025  

  

PEKAN, 16 Oktober 2025 – Menyedari cabaran yang dihadapi pelajar dan pengunjung dalam mencari lokasi bilik kuliah serta
makmal di Fakulti Komputeran (FK), Universiti Malaysia Pahang Al-Sultan Abdullah (UMPSA), pelajar FK, Ahmad Haziq
Mohamad, 21 tampil dengan inovasi baharu dinamakan UMPSA Smart Navi: Real-time Digital Navigation System For Campus
Wayfinding.

Akademik dan Antarabangsa

UMPSA terima kunjungan delegasi Yunnan Technician College China, teroka peluang kerjasama strategik 

   21 November 2025  

  

PEKAN, 18 November 2025 - Universiti Malaysia Pahang Al-Sultan Abdullah (UMPSA) hari ini menerima kunjungan delegasi
daripada Yunnan Technician College (Yunan Industry & Trade Vocational College), China bagi membincangkan pelbagai
potensi kerjasama strategik merangkumi akademik, penyelidikan, pendidikan TVET serta mobiliti antarabangsa.

Akademik dan Antarabangsa

 Pensyarah UMPSA Mejar Dr. Haji Imaduddin diiktiraf antarabangsa dalam usaha memperkasa TRIZ 

   20 November 2025  

  

YOGYAKARTA, 13 November 2025 - Pensyarah Kanan, Fakulti Pengurusan Industri (FPI), Universiti Malaysia Pahang Al-
Sultan Abdullah (UMPSA) Mejar Dr. Haji Imaduddin Abidin menerima pengiktirafan antarabangsa apabila dianugerahkan
Certificate of Gratitude oleh Presiden International TRIZ Association (MATRIZ), Dr. Sergei Yatsunenko bersempena dengan
Persidangan Antarabangsa TRIZFest 2025 yang berlangsung di Universiti Islam Indonesia, Yogyakarta, Indonesia baru-baru
ini.

Tanggungjawab Sosial Korporat

Pembelajaran Aktif Perkasa Guru SK Menson melalui Inisiatif Profesor Turun Padang 

   17 November 2025  

  

CAMERON HIGHLANDS, 31 Oktober 2025 – Satu sesi pembangunan profesional yang interaktif dan santai telah berlangsung
di Sekolah Kebangsaan (SK) Menson anjuran Pusat Bahasa Moden (PBM) dengan kerjasama Pusat Jaringan Industri dan
Masyarakat (PJIM), Universiti Malaysia Pahang Al-Sultan Abdullah (UMPSA). 

Sesi yang melibatkan 36 orang guru dan staf sokongan dalam program bertajuk Active Learning for the Instructors of the
Orang Asli Learners adalah di bawah inisiatif Profesor Turun Padang. 

Akademik dan Antarabangsa

UMPSA perluas kerjasama akademik antarabangsa dan perkenal Bahasa Sepanyol di Indonesia 

   17 November 2025  

  

BANDUNG, INDONESIA, 22 Oktober 2025 – Seramai sepuluh pelajar Universiti Malaysia Pahang Al-Sultan Abdullah
(UMPSA) yang terdiri daripada ahli Kelab Bahasa Sepanyol (ESPANSIA) telah berjaya melaksanakan Program Mobiliti
Antarabangsa ESPANSIA AI Quest di Universitas Islam Nusantara (UNINUS), Bandung, Indonesia pada 17 hingga 22
Oktober 2025.

Info Sekitar Kampus

Pilihan Raya Kampus UMPSA bukti kematangan mahasiswa dalam amalan demokrasi 

   6 November 2025  

  

GAMBANG, 5 November 2025 – Suasana demokrasi kampus di Universiti Malaysia Pahang Al-Sultan Abdullah (UMPSA)
terus subur dan bersemangat apabila Pilihan Raya Majlis Perwakilan Pelajar (MPP) Sesi 2025/2026 berlangsung dengan
jayanya apabila mencatatkan peratusan keluar mengundi sebanyak 63.36 peratus yang melibatkan seramai 8,547 mahasiswa
yang menunaikan tanggungjawab sebagai pengundi.

Penyelidikan dan Inovasi

EASY UMPSA perkasa ilmu kesiapsiagaan gempa bumi bersama komuniti Segamat 

   14 November 2025  

  

SEGAMAT, 8 November 2025 — Pasukan penyelidik Earthquake and Structural Stability (EASY), Fakulti Teknologi
Kejuruteraan Awam (FTKA), Universiti Malaysia Pahang Al-Sultan Abdullah (UMPSA) terus melangkah ke hadapan dalam
usaha memperkasa masyarakat melalui ilmu kesiapsiagaan bencana.

Terbaharu, pasukan EASY tampil berkongsi kepakaran dalam program Kesiapsiagaan CBDRM Gegaran yang berlangsung di
Rumah Anak Yatim Islam Daerah Segamat, Johor. 

Akademik dan Antarabangsa

Bengkel Kecemerlangan Bahasa Korea di Kolej Tunku Kurshiah semai cinta kepada Hangul 

   21 November 2025  

  

BANDAR ENSTEK, 24 Oktober 2025 – Suasana di Bilik Bahasa Korea, Kolej Tunku Kurshiah (TKC) dipenuhi dengan
semangat dan keceriaan apabila Bengkel Kecemerlangan Bahasa Korea ‘Cinta Kepada Hangul’ telah berlangsung dengan
jayanya. 

Bengkel itu disertai seramai 30 orang pelajar TKC yang berminat untuk mendalami bahasa dan budaya Korea.

Info Sekitar Kampus

UMPSA aktifkan Sistem Aduan Kecemasan Staf dan Pelajar ditimpa bencana banjir 

   25 November 2025  

  

PEKAN, 24 November 2025 - Universiti Malaysia Pahang Al-Sultan Abdullah (UMPSA) mula mengaktifkan Sistem Aduan RES-
Q bagi staf dan pelajar yang terlibat dengan sebarang bencana seperti banjir, tanah runtuh atau sebarang keperluan berkaitan
bencana bagi memudahkan saluran bantuan disampaikan di bawah pelarasan Jawatankuasa Bertindak Bencana UMPSA.

Info Sekitar Kampus

FIMiEx2025 memperkukuh ekosistem inovasi negara, platform merentas generasi lahirkan pemikir masa
depan 

   2 December 2025  

  

KUANTAN, 30 November 2025 – Faculty of Industrial Management Innovation Exhibition 2025 (FIMiEx2025) anjuran Fakulti
Pengurusan Industri (FPI) Universiti Malaysia Pahang Al-Sultan Abdullah (UMPSA) sekali lagi membuktikan kedudukannya
sebagai platform inovasi berimpak tinggi untuk kali keempat sejak penganjurannya apabila berjaya menghimpunkan
penyertaan yang merentas generasi dan latar belakang yang berlangsung di BCIC Lodge, Kuantan.

Info Sekitar Kampus

34 pensyarah UMPSA tamat Latihan dan Pensijilan Profesional TRIZ  

   8 December 2025  

  

GAMBANG, 28 November 2025 – Fakulti Pengurusan Industri (FPI), Universiti Malaysia Pahang Al-Sultan Abdullah (UMPSA)
terus memperkukuh budaya inovasi dan pemikiran kreatif dalam kalangan warga akademik apabila berjaya melaksanakan siri
latihan dan pensijilan profesional TRIZ yang menghimpunkan seramai 34 pensyarah dari pelbagai jabatan. 

Aktiviti Pelajar

200 Sukarelawan Yayasan UMPSA sertai Heroes Team Building 9.0 dan 9.1 2025 

   10 December 2025  

  

MARANG, TERENGGANU, 22 November 2025 – Gabungan antara program Heroes Team Building 9.0 yang diadakan pada
22 hingga 24 November di Kuala Terengganu dan Heroes Team Building 9.1 yang diadakan pada 30 November di Gambang
membuktikan bahawa seramai 200 Sukarelawan Yayasan UMPSA terus mengukuhkan semangat kerjasama dan semangat
kekitaan melalui penglibatan dalam pelbagai aktiviti yang penuh dengan cabaran fizikal dan mental.
 

Info Sekitar Kampus

Hari Keluarga SEJAHTERA UMPSA 2025 meriah, himpun lebih 1,400 warga universiti dan keluarga 

   2 December 2025  

  

PEKAN, 29 November 2025 - Program Hari Keluarga SEJAHTERA (HKS) Universiti Malaysia Pahang Al-Sultan Abdullah
(UMPSA) 2025 berlangsung penuh meriah di Dewan Serbaguna UMPSA Pekan dengan kehadiran lebih 1,400 ahli Persatuan
Kebajikan dan Kesejahteraan Staf UMPSA (SEJAHTERA) dan keluarga.

Program ini bukan sahaja menjadi wadah pengukuhan silaturahim warga universiti, malah menandakan kembalinya tradisi
Hari Keluarga UMPSA selepas kali terakhir dianjurkan pada tahun 2019.

Akademik dan Antarabangsa

Hasil kepakaran UMPSA kontinjen negara raih emas dan Best of Nation dalam Digital Construction 

   5 December 2025  

  

TAIPEI, 30 November 2025 – Hasil daripada bimbingan intensif dan sokongan Pengarah Pusat Inovasi dan Pangkalan Ilmu
Pemodelan Maklumat Bangunan (Pusat BIM), Universiti Malaysia Pahang Al-Sultan Abdullah (UMPSA), Profesor Madya Dr.
Ahmad Tarmizi Haron, yang juga Ketua Pakar Negara bersama Eksekutif Teknikal Pusat BIM, Ts.

Info Sekitar Kampus

Jurnal Perintis Perpustakaan UMPSA, dirakam Dalam Bicara Inspirasi ‘Been There, Done That’ 

   5 December 2025  

  

PEKAN, 18 November 2025 - Perpustakaan Universiti Malaysia Pahang Al-Sultan Abdullah (UMPSA) elah menganjurkan
program Bicara Inspirasi: “Been There, Done That” yang bertajuk Pusat Sumber UTMKCP - KMC - PERPUSTAKAAN UMPSA
- Jurnal Seorang Perintis yang menampilkan Pembantu Pustakawan Kanan, Ratna Wilis Haryati Mustapa selaku panel
jemputan.

Akademik dan Antarabangsa

Mobiliti Akademik (Tidak Berkredit) ke SIT Tokyo memperkasakan kejuruteraan, Teknologi dan Budaya 

   18 December 2025  

  

TOKYO, 27 NOVEMBER 2025 – Seramai 12 orang pelajar Fakulti Teknologi Kejuruteraan Kimia dan Proses (FTKKP),
Universiti Malaysia Pahang Al-Sultan Abdullah (UMPSA) mengikuti program mobiliti tidak berkredit ke Shibaura Institute of
Technology (SIT) di Tokyo, Jepun dibawah kerjasama Pusat Kerjasama Akademik dan Mobiliti, UMPSA pada 23 hingga 27
November 2025 

Rencana/Artikel Pilihan

Menghayati Realiti Sosial: Memahami Konsep Tiga Serangkai Prof. Shamsul Amri 

   3 November 2025  

  

Selama beberapa dekad, perbincangan tentang hubungan etnik di Malaysia sering tertumpu pada satu matlamat utama, iaitu
perpaduan. Istilah ini kedengaran indah dan sering digunakan dalam ucapan rasmi serta dokumen dasar negara. Namun,
apabila perpaduan dianggap sebagai satu sasaran mutlak yang mesti dicapai dan diukur, kita sering gagal memahami hakikat
sebenar kehidupan sosial rakyat Malaysia yang penuh warna, lapisan dan perbezaan.

Rencana/Artikel Pilihan

Koperasi UMPSA Berhad cemerlang di persada nasional: Pengiktirafan SKM dan ANGKASA serta hala tuju
strategik menuju masa depan lestari 

   3 November 2025  

  

Koperasi Universiti Malaysia Pahang Al-Sultan Abdullah (KOPUMPSA) Berhad mencatat sejarah gemilang apabila menerima
pengiktirafan rasmi daripada Suruhanjaya Koperasi Malaysia (SKM) dan Angkatan Koperasi Kebangsaan Malaysia Berhad
(ANGKASA) sebagai antara 350 koperasi terbaik Malaysia bagi dua tahun berturut-turut. 
Kejayaan ini menempatkan KOPUMPSA di tangga ke-342 daripada 16,000 koperasi berdaftar di Malaysia pada tahun 2024,
sebelum melonjak hebat ke tangga ke-211 pada tahun 2025, peningkatan 131 anak tangga dalam tempoh setahun. 

Rencana/Artikel Pilihan

Membuka Mata Terhadap 'Defisit Sosial': Mengurus Jurang dalam Masyarakat Majmuk Malaysia 

   3 November 2025  

  

Perbincangan tentang perpaduan di Malaysia tidak akan lengkap tanpa merujuk kepada konsep Defisit Sosial. Istilah ini
diperkenalkan oleh Profesor Ulung Datuk Dr. Shamsul Amri Baharuddin dan menjadi salah satu komponen penting dalam
kerangka Indeks Perpaduan Nasional (IPNas) serta Dasar Perpaduan Negara. Ia bukan sekadar istilah akademik, tetapi
gambaran terhadap realiti hubungan sosial yang masih berhadapan dengan pelbagai jurang dan cabaran dalam masyarakat
majmuk Malaysia.

Mempraktikkan Teori Kebenaran dalam Kehidupan Pelajar Falsafah dan Isu Semasa 

   3 November 2025  

  

Kebenaran ialah asas kepada segala ilmu dan nilai hidup. Dalam dunia penuh maklumat, pelajar Mata Pelajaran Umum (MPU)
Falsafah dan Isu Semasa perlu tahu menilai antara yang benar dan yang palsu. Falsafah bukan hanya bidang teori. Ia
panduan cara berfikir dan bertindak dengan bijak.

Dalam bidang Falsafah, terdapat tiga teori utama tentang kebenaran. Pertama, Teori Koresponden. Kedua, Teori Koheren.
Ketiga, Teori Pragmatik. Ketiga-tiganya membantu pelajar mencari kebenaran dengan cara berbeza.

Impak Mengamalkan Kaedah Berfikir kepada Pelajar 

   3 November 2025  

  

Pemikiran ialah kunci kepada kemajuan ilmu dan pembentukan watak pelajar. Pelajar bukan sahaja perlu tahu apa yang
hendak difikirkan, tetapi bagaimana untuk berfikir. Dalam konteks pendidikan, terdapat beberapa kaedah berfikir yang penting
diamalkan, iaitu induktif, deduktif, abduktif dan heuristik. Setiap kaedah ini membentuk cara pelajar menilai maklumat,
membuat keputusan dan menyelesaikan masalah. Pengamalan kaedah ini memberi kesan besar terhadap pencapaian
akademik dan kematangan intelektual pelajar.

Kursus MPU: Tiang Seri Pembentukan Sahsiah dan Jati Diri Mahasiswa 

   3 November 2025  

  

Dewasa ini kita menyaksikan beberapa kejadian yang berlaku dalam masyarakat hari ini yang mencerminkan keruntuhan nilai-
nilai murni, etika, adab dan lunturnya nilai-nilai kemanusiaan dalam masyarakat kita. Apa yang menyedihkan mereka yang
terlibat dengan perkara yang tidak bermoral, hilang sifat kemanusiaan ini adalah dalam kalangan remaja kita. Walaupun kita
tidak ingin menyebutnya di sini tetapi kita tidak dapat lari dari kenyataan iaitu wujudnya jenayah rogol, bunuh dan buli
dilakukan oleh anak remaja kita. Mengapa terjadinya demikian?

Jejak Silat di Pahang: Warisan yang Mengalir Bersama Zaman 

   4 November 2025  

  

Buku ‘Jejak Silat: Menyusuri Sungai Pahang’ karya Mohd Azam Muhamad Akhir dan Zulkefli Hussin merupakan sebuah
dokumentasi penting yang menghimpunkan sejarah, perkembangan, dan warisan seni silat di negeri Pahang khususnya di
sepanjang aliran Sungai Pahang. Karya ini bukan sekadar buku sejarah, tetapi juga cerminan terhadap perjalanan identiti
Melayu yang berakar pada nilai kepahlawanan, adab, dan budaya.

MPU 2026 Mengangkat Falsafah dan Aspirasi Negara Bangsa 

   4 November 2025  

  

Pendidikan tinggi di Malaysia tidak hanya menekankan kecemerlangan akademik. Ia turut memberi tumpuan kepada
pembinaan jati diri, nilai moral dan perpaduan nasional. Sejarah pendidikan negara menunjukkan bahawa usaha melahirkan
insan seimbang dari segi jasmani, emosi, rohani, intelek dan sosial merupakan aspirasi utama yang digariskan melalui
Falsafah Pendidikan Kebangsaan (FPK) sejak tahun 1988.

Seni Campur Tangan British dalam Sejarah Tanah Melayu 

   4 November 2025  

  

Campur tangan British di Tanah Melayu bermula secara tidak langsung pada abad ke-18 melalui aktiviti perdagangan dan
hubungan diplomatik. Namun, penglibatan ini semakin mendalam apabila British mula melihat Tanah Melayu sebagai kawasan
strategik untuk kepentingan ekonomi dan politik mereka. Campur tangan ini berlaku secara berperingkat dan terancang dari
segi ekonomi, politik, pentadbiran, pendidikan, serta sosial dan budaya yang akhirnya membawa kepada pendudukan British
sepenuhnya (seluruh negeri-negeri Melayu).

Kesatuan Mahasiswa beri autonomi lebih besar kepada kepimpinan pelajar 

   5 November 2025  

  

Kesatuan Mahasiwa atau lebih dikenali sebagai Student Union merupakan badan yang dianggotai oleh sekumpulan pelajar
universiti dan berfungsi sebagai wakil rasmi suara pelajar, serta menjadi platform untuk mengurus kebajikan, aktiviti sosial,
budaya, akademik dan advokasi hak pelajar. 

Pelajari Seni Mempertahankan Negara 

   5 November 2025  

  

Mempelajari seni mempertahankan diri merupakan satu bentuk latihan fizikal untuk melindungi diri daripada ancaman fizikal
dengan menggunakan pelbagai teknik seperti menumbuk, menendang, pergerakan mengelak, sama ada menggunakan
senjata atau tidak. Terdapat pelbagai teknik mempertahankan diri seperti silat dalam masyarakat Melayu, tae kwan do atau
judo dari Asia Timur, Muay Thai dari Thailand, dan sebagainya. 

Menjaga Warisan, Membina Masa Depan: Tugas Universiti Teknikal dalam Menyimpan Khazanah Negara  

   12 November 2025  

Gaya hidup moden: EV dan penampilan lelaki masa kini 

   12 November 2025  

  

Dalam era moden ini, lelaki bukan sahaja dinilai melalui gaya berpakaian atau penampilan fizikal semata-mata, tetapi juga
melalui cara hidup dan pilihan teknologi mereka. Salah satu simbol gaya hidup moden yang semakin menonjol ialah pemilikan
kereta elektrik (EV). Kenderaan ini bukan sekadar alat pengangkutan, tetapi juga satu cerminan personaliti yang menjadi
cerminan keprihatinan terhadap alam sekitar, kecekapan, dan gaya hidup pintar. EV kini menjadi pilihan ramai lelaki muda
profesional kerana ia menggabungkan teknologi, kecekapan, dan gaya.

Gangguan Seksual di Tempat Kerja: Isu Integriti dan Profesionalisme 

   13 November 2025  

  

Gangguan seksual di tempat kerja merupakan satu bentuk salah laku serius yang menjejaskan maruah, kesejahteraan, dan
produktiviti seseorang pekerja. Ia bukan sahaja melanggar undang-undang, malah bertentangan dengan nilai integriti dan
etika profesional yang seharusnya dijunjung di mana-mana organisasi. 

Pembentukan Personaliti Narsisisme Bermula dengan Serangan Keyakinan Diri yang Sangat Rendah 

   17 November 2025  

  

Pernahkah anda bertemu seseorang yang kelihatan sangat yakin dengan diri sendiri? Cuba bercakap lantang, suka menjadi
perhatian, dan sering menonjolkan kehebatan dirinya sendiri? Pada pandangan pertama, individu sebegini nampak seperti
memiliki keyakinan diri yang tinggi. Namun, hakikatnya mungkin berbeza sama sekali.
Di sebalik topeng keyakinan

Gelaran ‘Suvarnabhumi’ (Tanah Emas) kini menyinar di Kelantan 

   20 November 2025  

  

Malaysia merupakan negara yang bertuah kerana kaya dengan sumber hasil bumi seperti mineral dan batuan berharga.
Antara yang telah memberi sumbangan yang besar kepada ekonomi negara ini pada suatu masa dahulu selain bijih timah
adalah emas.

Kepentingan Perisytiharan Harta 

   26 November 2025  

  

Perisytiharan harta merupakan satu kewajipan dan tanggungjawab bagi setiap pekerja terutamanya di dalam sektor awam. Ia
merupakan satu proses di mana pegawai kerajaan, pegawai swasta dan pegawai badan berkanun membuat perisytiharan
bagi harta-harta yang mereka miliki sama ada harta alih dan harta tidak alih.

Adakah platform KitaMATCH cukup untuk selamatkan ribuan mangsa banjir 2025? 

   26 November 2025  

  

Malaysia berada pada penghujung 2025 dengan risiko banjir yang semakin meningkat. Monsun Timur Laut yang tidak
menentu, pola hujan luar biasa dan pembangunan pesat berhampiran sungai menambahkan tekanan terhadap keupayaan
negara menguruskan bencana. Dalam landskap ini, wujud satu persoalan penting: adakah aplikasi KitaMATCH benar-benar
mampu menyelamatkan ribuan mangsa ketika bencana melanda? Platform digital ini semakin mendapat perhatian kerana
pendekatannya yang menghubungkan sukarelawan, penyelamat, penderma dan mangsa melalui satu sistem bersepadu.

Pemikiran Strategik Tun Daim 

   26 November 2025  

  

Tun Daim sering dirujuk sebagai individu yang memiliki deria pasaran yang tajam dan kebolehan membuat keputusan yang
jarang dijangka oleh pelabur lain. Keistimewaan ini lahir daripada corak pemikiran yang tersusun, disiplin dalam menilai risiko
dan kemampuan melihat nilai tersembunyi dalam keadaan yang kelihatan tidak menjanjikan apa-apa. Kisah yang dikaitkan
dengan perjalanan kerjayanya menggambarkan bagaimana pemikiran strategik beliau berkembang melalui pengalaman,
pengamatan dan kepekaan membaca perubahan ekonomi serta geopolitik.

UMPSA memperluas horizon pengantarabangsaan melalui sangkutan kerja di Manchester Metropolitan
University, United Kingdom 

   26 November 2025  

  

Usaha Universiti Malaysia Pahang Al-Sultan Abdullah (UMPSA) untuk memperkukuh kedudukan sebagai universiti teknikal
bertaraf global melangkah setapak ke hadapan apabila sekumpulan warga akademik dan profesional pentadbiran universiti
menjalani Program Sangkutan Kerja bagi Peningkatan Kompetensi selama lima hari bermula 27 hingga 31 Oktober 2025 di
Manchester Metropolitan University (MMU), United Kingdom.

Bahasa Arab: Senjata baharu pelajar Kejuruteraan UMPSA untuk menembusi dunia industri global 

   25 November 2025  

  

Pengajaran dan pembelajaran Bahasa Arab di UMPSA kini semakin dilihat sebagai satu elemen penting dalam membentuk
graduan kejuruteraan yang bukan sahaja mahir dalam aspek teknikal, tetapi juga bersedia untuk menghadapi dunia industri
global yang semakin menuntut kemahiran komunikasi pelbagai bahasa, walaupun UMPSA terkenal sebagai universiti
teknologi yang menekankan bidang-bidang seperti Mekanikal, Elektrikal, Kimia, Automasi dan Reka Bentuk Sistem.

Dahaga Validation: Krisis Nilai dalam Dunia Maya 

   21 November 2025  

  

Dalam realiti kehidupan moden, wujud satu bentuk ketagihan baharu yang sering kali tidak disedari oleh masyarakat. Ia bukan
berpunca daripada dadah atau harta tetapi daripada sesuatu yang lebih halus serta berbahaya iaitu ketagihan terhadap
validation atau dalam bahasa mudahnya, keinginan melampau untuk memperoleh pengiktirafan, pujian dan perhatian daripada
orang lain. Fenomena ini semakin menonjol seiring dengan dominasi media sosial dalam kehidupan seharian manusia.

Gua Hira - Saksi bisu turunnya wahyu pertama 

   12 November 2025  

Jejak Tanpa Nokhtah-Memoir Seorang Perintis 

   26 November 2025  

Suami Isteri-Pesan Buat Pengantin Baharu 

   26 November 2025  

Integriti Ibadah Sejati 

   26 November 2025  

